
Annotasiya. Ushbu maqolada sigirlar tuxumdonlarida uchraydigan patologiyalarga
zamonaviy Ultratovushli tekshirish apparati yordamida diagnoz qo‘yish usullari bayon etilgan.

Kalit so‘zlar: tuxumdonlar, gipofunksiya, kista, sariq tana, ovarit, ogsillar, uglevodlar,
vitaminlar.

Mavzuning dolzarbligi. Oxirgi yillarda Respublikamizda goramolchilikni fan yutuglari va
ilg’or tajribalar asosida rivojlantirish, oziqa bazasini mustahkamlash va mahsulot ishlab chiqarish
hamda uni qayta ishlash texnologiyasini takomillashtirish, goramollar zotini yaxshilash va
genofondini boyitishga katta e’tibor qaratilmoqda.

Respublikamizning jadal texnologiyalar asosida rivojlanayotgan chorvachilik fermer
xo‘jaliklari sharoitida va aholi qaramog‘ida saqlanayotgan mahsuldor sigirlarda oziglantirish va
parvarishlash qoidalariga amal qilinmasligi oqibatida patologik sariq tana tufayli bepushtlik ko‘p
gayd etilib, uzoq muddat qisir golishi ogibatida sut mahsuldorligining pasayishi, buzoq olishning
kamayishi, mahsuldor sigirlardan foydalanish muddatining keskin gisqgarishi, kasalliklarni davolash
va oldini olish uchun veterinariya xarajatlari hisobiga katta igtisodiy zarar yetkazmoqda. Shu
sababli ushbu patologiyalarga tarqalishi, ertachi diagnoz qo‘yish hamda oldini olishning samarali
usullarini ishlab chigish va amaliyotga tadbiq qilish dolzarb xisoblanadi.

Adabiyotlar tahlili.

Adabiyot [4] ma’lumotlariga ko‘ra, sigirlarning asosiy podadan chiqarilishiga 80-90%
hollarda bepushtliklar, moddalar almashinuvi buzilishi kasalliklari — 74-90%, sut bezlarining
kasalliklari — 17%, tuxumdonlar gipofunksiyasi — 19%, tuxumdonlarning follikulyar va lyuteal
kistalari — 3%, oyoqglarning kasalliklari — 15-17 %, ovgat hazm qilish tizimining kasalliklari - 14-
16%, mahsuldorlikning past bo‘lishi — 18 % hollarda sabab bo‘ladi. Sigirlardan xo°jalikda
foydalanish o‘rtacha 2,6 laktasiyaga teng bo‘lgan.

Bepushtlikning belgilari hayvonning uzog muddat davomida kuyga kelmasligi, bir necha
marta urug’lantirishdan keyin ham urug’lanmaslik, jinsiy sikl muddatlarining buzilishi hisoblanadi
[2].

Hayvon yetarlicha oziqlantirilmaganda organizm zaiflashadi, bu jinsiy jarayonlarga ta’sir
etadi (kuyikish va ovulyasiya bo‘lmaydi). Hayvonlar ogsil, uglevod yoki yog’larga boy bir xildagi
ozigalar bilan uzog muddat bogilganda tuxumdonlar funksiyasi susayib, ularning maxsus to‘qimasi
asta-sekin yog’ kletchatkasi bilan almashinadi. Semirib ketgan hayvonlarning tuxumdoni
kichrayibgina qolmay, balki zichlashadi ham, bunda urg’ochi hayvon avvaliga qisqa muddatga
kuyukadi, keyin esa butunlay kuyikmaydi [4].

N.M. Xilkevicha (2001) tadqiqotlariga ko‘ra sigirlarda tuxumdonlar kasalliklari 30%
mustaqil ravishta va 70% hollarda boshqa jinsir organlar yalig’lanishlari bilan birga uchraydi [5].

V.M. Shiriyev (2000) ma’lumotiga ko‘ra klinik tadqiqotlar asosida sigirlarda
tuxumdonlarning gipofunksiyasini paydo bo‘lishi tug'ruq va tug'ruqdan keyingi davr ta'sir
ko‘rsatadi degan xulosaga keldi. Tuxumdonlarning gipofunksiyasi anafrodisiya va katta uchinchi
follikullarning yo‘qligi bilan namoyon bo‘ldi. Natijada, sigirlarda tuxumdonlarning funktsional
buzilishlari va tuxumdonlarning gipofunksiyasi turli muddatlarda bepushtlikka olib keladi nafagat
mamlakatimizning turli hududlarida, balki boshqga davlatlarda ham keng tarqalgan bo‘lib, va
chorvachilik sanoati uchun muhim iqgtisodiy zarar [6].

Adabiyotlar [2] ma’lumotlariga ko‘ra, sigirlarda modda almashinuvlarining buzilishi va

reproduktiv xususiyatlarining yomonlashishiga essensial mikroyelementlarning (I, Co, Zn, Cu, Fye)
rasionda yetishmasligi hamda hayvonlarni antisanitariya sharoitlarida saqlash sabab bo‘ladi.

Hayvon me’yorida oziqglantirilganda ham modda almashinuvi buzilishlari kuzatilgan
(oshgozon-ichak va boshqa a’zolar kasalliklarida) bo‘lsa, alimentar qisirliklar kelib chiqishi
mumkin [5].

Tadqiqotning magsadi. Fermer xo‘jaliklarda va aholi qaramog‘ida parvarishlanayotgan
sigirlarda tuxumdon patopogiyalari, jumladan persistent sariq tana, tuxumdonlar Kistasi,
gipofunksiya, folekula kistasi va tuxumdonlar atrofiyasining zamonaviy usullarda diagnostikasi va
profilaktikasi ishning magsadini tashkil etadi.

Tadqiqot obekti va usullari. Tadqiqotlarimiz Samarqgand viloyati Pastdarg‘om tumanidagi
sut yo‘nalishidagi qoramolchilik fermer xo‘jaliklarida va aholi garamog‘ida parvarishlanayotgan
sigirlarda olib borildi. Tekshirishlar obyekti sifatida 50 bosh 4-5 yoshdagi 2-tug‘um sog’in sigirlar
ajratib olindi. Dastlab, qoramollarda klinik tekshirishlar o‘tkazilib, semizlik darajasi, ishtaha, shilliqg
pardalar, teri va teri goplamasining holati, tana harorati, bir dagigadagi yurak urishi va nafas soni,
katta qorin devorining 5 daqiqadagi qisqarishlar soni, jinsiy az’olar holati va jinsiy reflekslarning
namoyon bo‘lishi aniqlandi. Sigirlarning bug‘ozligi to‘g‘ri ichak orqgali aniglandi.

Olingan natijalar va ularning tahlili. Xo‘jalikda sigirlar rasioni asosan silos-konsentrat
tipda ekanligi bilan xarakterlanadi. Aholi qaramog‘ida saqlanayotgan sigirlar esa aralash tipda
(yashil oziga).

Tekshirishlar davomida sigirlarning tana harorati, yurak urishi va nafas soni fiziologik
me’yorlar chegarasida bo‘lib, bir dagiqadagi nafas soni o‘rtacha 1740,7 va yurak urishi — 71,1+2,1
martani tashkil etdi. Oshqozon oldi bo‘lmalarining 5 daqiqadagi qisqarishlari soni o‘rtacha 8,9+1,2
martani (me’yor - 5 dagiqada 8-12 marta ) tashkil etdi, ya’ni sigirlarda oshqozon oldi bo‘Imalari
gipotoniyasi, ishtahani pasayishi va o‘zgarishi (lizuxa), shilliq pardalarning oqarishi qayd etildi.

Fermer xo‘jalikga garashli 25 bosh va aholi garamog‘ida parvarishlanayotgan 25 bosh
sigirlarda “JQ 3000 ” ul’tratovushli tekshirish (UTT) apparati yordamida 30 bosh sigirlarning turli
oylardagi bo‘g’ozligi, 6 bosh sigirning yaqinda tug’ganligi, qolgan 14 bosh sigirlarning bepushtligi,
ya’ni ularda tuxumdonlarning gipofunksiyasi aniqlandi: 3 bosh sigirda persistent sariq tana, 3 bosh
sigirda tuxumdonlar kistasi, chap tuxumdonning o‘ng tuxumdonga nisbatan kattalashishi, 4 bosh
sigirda bachadon subinvolyusiyasi, bachadon bo‘shlig’ida ko‘p miqdorda suyuqlik to‘planishi, 4
bosh sigirda endometrit belgilari aniqlandi. Bu ma’lumotlar turli shakldagi bepushtliklarning
tuxumdonlar gipofunksiyasi hamda sarig tanani saglanib golishi bilan kechishidan dalolat beradi.
Tuxumdonlar gipofunksiyasi paytida sariq tananing bo‘lishi o‘z navbatida follikulalarning
rivojlanishiga to‘sqinlik giladi va hayvon uzoq muddat qisir qoladi.

a . b. ‘ d.
1-rasm. JQ-3000 Ultrasaund ultratovushli tekshirish apparatida sigirlar
tuxumdonlaridagi kista, follekulalarning yetilishi va sariq tananing ko‘rinishi. (a-tuxumdon
kistasi, b-follekula yetilish jarayoni, d-8 oy davomida surilmagan patologik sariq tana).

Xulosalar

1. Sog’in sigirlar tuxumdonlarida patologik jarayonlarni aniqlashda an’anaviy usullardan
tug’ri ichak orqali tuxumdonlar paypaslanib diagnoz quyilar edi bugungi kunda esa ultratovushli
tekshirish apparatidan foydalanilsa ushbu patologiyalarga ertachi va aniq diagnoz qo‘yishga erishish
mumkin.

2. Sog’in sigirlar va urug’lanish yoshidagi tanalar jinsiy organlarida: jumladan tuxumdonlar
gipofunksiyasi, kista va sariq tana bor yoki yo‘qligi shuningdek nechta follekula yetilgan va ular
gay holatda ekanligiga aniq diagnoz quyish va shunga ko‘ra davolash yoki sinxronlash ishlarini olib
borishda bevosita ultratovushli tekshirish apparatidan foydalanilsa hayvonlar bosh sonini
ko‘paytirishda yetarlicha samaradorlikka erishish mumkin.

